
Hajji

Rab ke Ghar ko Dubara Bandane ka Hukm
1Faras ke badshah Dara ki hukumat ke dusre
sal men Hajj1 Nabi par Rab ka kalam nazil hua.
Chhate mahine ka pahla din * tha. Kalam
men Allah Yahudah ke gawarnar Zarubbabal
bin Siyaltiyel aur imam-e-azam Yashua bin
Yahtisadaq se mukhatib hua.

2-3 Rabbul-afwaj farmata hai, “Yih qaum kahti
hai, ‘Abhi Rab ke ghar ko dubara tamir karne ka
waqt nahin aya.” 4Kya yih thik hai ki tum khud
lakar1 se saje hue gharon men rahte ho jabki
mera ghar ab tak malbe ka dher hai?” 5 Rabbul-
afwaj farmata hai, “Apne hal par ghaur karo.
6 Tum ne bahut bij boya lekin kam fasal kati hai.
Tum khana to khate ho lekin bhiuke rahte ho,
pani to pite ho lekin pyase rahte ho, kapre to
pahante ho lekin sardilagti hai. Aur jab kol paise
kama kar unhen apne batwe men dalta hai to us
men surakh hain.”

7 Rabbul-afwaj farmata hai, “Apne hal par
dhyan de kar us ka sahih natijja nikalo!
8 Paharon par charh kar lakari le ao aur Rab
ke ghar ki tamir shuru karo. Aisa hi rawaiya
mujhe pasand hoga, aur is tarah hi tum mujhe
jalal doge.” Yih Rab ka farman hai. 9 “Dekho, tum
ne bahut barkat pane ki tawaqqo ki, lekin kya
hua? Kam hi hasil hua. Aur jo kuchh tum apne

Hajj1 1:10 ii Hajji 1:14-15

ghar wapas lae use main ne hawa men ura diya.
Kyon ? Main, Rabbul-afwaj tumhen is ki asal
wajah batata hun. Mera ghar ab tak malbe ka
dher hai jabki tum men se har ek apna apna ghar
mazbut karne ke lie bhag-daur kar raha hai.
10 Is1 lie asman ne tumhen os se aur zamin ne
tumhen faslon se mahrom kar rakha hai. 111Isilie
main ne hukm diya ki kheton men aur paharon
par kal pare, ki mulk ka anaj, angur, zaittn balki
zamin ki har paidawar us ki lapet men a jae.
Insan-o-haiwan us ki zad men a gae hain, aur
tumharl mehnat-mashaqqgat zae ho rahi hai.”

12 Tab Zarubbabal bin Siyaltiyel, imam-e-
azam Yashua bin Yahtisadaq aur qaum ke pure
bache hue hisse ne Rab apne Khuda ki suni.
Jo bhi bat Rab un ke Khuda ne Hajji Nabi ko
sunane ko kaha tha use unhon ne man liya. Rab
ka khauf purl qaum par tarl hua. 13 Tab Rab
ne apne paighambar Hajj1 ki marifat unhen yih
paigham diya, “Rab farmata hai, main tumhare
sath hun.”

1415 Yon Rab ne Yahudah ke gawarnar
Zarubbabal bin Siyaltiyel, imam-e-azam Yashua
bin Yahusadaq aur gaum ke bache hue hisse ko
Rab ke ghar ki tamir karne ki tahrik di. Dara
Badshah ki hukiumat ke dasre sal men wuh a
kar Rabbul-afwaj apne Khuda ke ghar par kam

karne lage. Chhate mahine ka 24wan din t tha.

2

Rab ka Naya Ghar Shandar Hoga

T 1:14-15 21 Sitambar.

1Us1 sal ke satwen mahine ke 21wen din * Hajji
Nab1 par Rab ka kalam nazil hua, 2 “Yahudah
ke gawarnar Zarubbabal bin Siyaltiyel, imam-e-
azam Yashua bin Yahuisadaq aur gaum ke bache
hue hisse ko bata dena,

3 “Tum men se kis ko yad hai ki Rab ka ghar
tabah hone se pahle kitna shandar tha? Jo is
wagqt us ki jagah tamir ho raha hai wuh tumhen
kaisa lagta hai? Rab ke pahle ghar ki nisbat yih
kuchh bhi nahin lagta. 4 Lekin Rab farmata hai
ki ai Zarubbabal, hausla rakh! Ai imam-e-azam
Yashua bin Yahusadaq hausla rakh! Ai mulk
ke tamam bashindo, hausla rakh kar apna kam
jari rakho. Kyonki Rabbul-afwaj farmata hai ki
main tumhare sath han. 5Jo ahd main ne Misr
se nikalte waqt tum se bandha tha wuh qaym
rahega. Mera Ruh tumhare darmiyan hi rahega.
Daro mat!

6 Rabbul-afwaj farmata hai ki thorl der ke bad
main ek bar phir asman-o-zamin aur bahr-o-
barr ko hila danga. 7 Tab tamam aqwam laraz
uthengl, un ke beshqimat khazane idhar lae
jaenge, aur main is ghar ko apne jalal se bhar
dinga. @& Rabbul-afwaj farmata hai ki chandi
merl hai aur sona mera hai. 2 Naya ghar purane
ghar se kahin zyada shandar hoga, aur main
is jagah ko salamati ata karunga.” Yih Rabbul-
afwaj ka farman hai.”

Main Tumhen Dubara Barkat Dinga

* 2:1 17 Aktibar.

10 Dara Badshah ki hukimat ke dasre sal men
Hajji par Rab ka ek aur kalam nazil hua. Nawen

mahine ka 24wan din T tha.

11 «“Rabbul-afwaj farmata hai, ‘Imamon se
sawal kar ki shariat zail ke muamale ke
bare men kya farmati hai, 12 agar koi shakhs
makhsus-o-mugaddas gosht apni jholi men dal
kar kahin le jae aur raste men jholl mai, zaitan
ke tel, rotl ya mazid kisi khane wali chiz se lag
jae to kya khane wali yih chiz gosht se makhsus-
o-mugaddas ho jati hai’?”

Hajji ne imamon ko yih sawal pesh kiya to
unhon ne jawab diya, “Nahin.” 13 Tab us ne
mazld puchha, “Agar ko1 kisl lash ko chhune se
napak ho kar in khane wal1 chizon men se kuchh
chhue to kya khane wali chiz us se napak ho jati
hai?”

Imamon ne jawab diya, “J1 han.”

14 Phir Hajji ne kaha, “Rab farmata hai ki mer1
nazar men is qaum ka yihi hal hai. Jo kuchh bhi
yih karte aur qurban karte hain wuh napak hai.

15 Lekin ab is bat par dhyan do ki aj se halat
kaise honge. Rab ke ghar ki nae sire se buniyad
rakhne se pahle halat kaise the? 16 Jahan tum
fasal k1 20 boriyon ki ummid rakhte the wahan
sirf 10 hasil huin. Jahan tum angturon ko
kuchal kar ras ke 100 litar ki tawaqqo rakhte
the wahan sirf 40 litar nikle.” 17 Rab farmata
hai, “Terl1 mehnat-mashaqqat zae hui, kyonki
main ne patrog, phaphund1 aur olon se tumhari
paidawar ko nuqgsan pahunchaya. To bhi tum
ne tauba karke mer1 taraf ruji na kiya. 18 Lekin

T 2:10 18 Disambar.

ab tawajjuh do ki tumhara hal aj yani nawen
mahine ke 24wen din se kaisa hoga. Is din Rab
ke ghar ki buniyad rakhi gai, is lie ghaur karo
19 ki kya ainda bhi godam men jamashuda bij
zae ho jaega, ki kya ainda bhi angar, anjir, anar
aur zaitan ka phal na hone ke barabar hoga.
Kyonki aj se main tumhen barkat dunga.”

Zarubbabal se Allah ka Wada

20 Usi din Hajji par Rab ka ek aur kalam
nazil hua, 21 “Yahudah ke gawarnar Zarubbabal
ko bata de ki main asman-o-zamin ko hila
danga. 22 Main shahi takhton ko ulat kar ajnabi
saltanaton ki tagat tabah kar dunga. Main
rathon ko un ke rathbanon samet ulat danga,
aur ghore apne sawaron samet gir jaenge. Har
ek apne bhai ki talwar se marega.” 23 Rabbul-
afwaj farmata hai, “Us din main tujhe, apne
khadim Zarubbabal bin Siyaltiyel ko le kar muhr
ki anguthi k1 manind bana dunga, kyonki main
ne tujhe chun liya hai.” Yih Rabbul-afwaj ka
farman hai.

